
HUDUDLARNI 
RIVOJLANTIRISH VA 
“YASHIL IQTISODIYOT”NI 
SHAKLLANTIRISHNING 
EKOLOGIK MUAMMOLARI
Maxkamov Saidafzal Saidkamol o‘g‘li
Farg‘ona politexnika instituti “Iqtisodiyot” kafedrasi assistenti

Yigitaliyeva Dilnavo Mansurjon qizi
Farg‘ona politexnika instituti “Iqtisodiyot” kafedrasi assistenti

Annotatsiya: Ushbu maqolada hududlarni iqtisodiy-ijtimoiy rivojantirish, barqaror iqtisodiy o‘sishini ta’minlash, “yashil” 
iqtisodiyotni shakllantirish, rivojlantirish, “yashil” iqtisodiyotga o‘tishning jahon tajribasi, “yashil” iqtisodiyotga o‘tish strate-
giyasi yo‘nalishlari va chiqindilarni saralash, qayta ishlash haqida fikr-mulohazalar keltirib o‘tilgan. Shuningdek, maqolada 
iqtisodiy boshqaruv va atrof-muhit o‘rtasidagi munosabatlarning “yashil” iqtisodiyotining mohiyati va nazariyasi ko‘rib 
chiqiladi. Bundan tashqari, tabiiy resurslarning cheklanishi o‘rganildi va global muammolarini qayta ishlash zarurati,  
shuningdek, chiqindilarni boshqarish, tashish, yig‘ish, chiqindilarni yo‘q qilish, qayta ishlash va daunsikling holda ma’lu-
motlar keltirilgan.

Kalit so‘zlar: “yashil” iqtisodiyot, barqaror rivojlanish konsepsiyasi, hududlarni rivojlantirish, “yashil” iqtisodiyot tendensi-
yasi, energiya resurslari va samaradorligi.
Abstract: In this article, economic and social development of regions, ensuring sustainable economic growth, formation 
and development of "green" economy, world experience of transition to "green" economy, strategic directions of transition 
to "green" economy and waste sorting, processing feedback is provided. The article also examines the nature and theory 
of "green" economy of relations between economic management and the environment. In addition, the limitation of natural 
resources was studied and the need to process global problems, and information on waste management, transportation, 
collection, waste disposal, recycling and downcycling.

Key words: “Green” economy, concept of sustainable development, development of territories, trend of ” green “ economy, 
energy resources and efficiency.
Аннотация: В данной статье рассмотрено экономическое и социальное развитие регионов, обеспечение устойчи-
вого экономического роста, формирование и развитие “зеленой” экономики, мировой опыт перехода к “зеленой” 
экономике, стратегические направления перехода к “зеленой” экономике и сортировке мусора, переработке 
обратной связи. предоставлен. В статье также рассматриваются сущность и теория “зеленой” экономики отно-
шений между хозяйственным хозяйством и окружающей средой. Кроме того, изучалась ограниченность при-
родных ресурсов и необходимость решения глобальных проблем, а также информацию об управлении отходами, 
транспортировке, сборе, удалении, переработке и вторичной переработке отходов.

Ключевые слова: “зеленая” экономика, концепция устойчивого развития, региональное развитие, тренд “зеленой” 
экономики, энергетические ресурсы и эффективность.

K I R I S H
Mamlakatni barqaror iqtisodiy rivojlantirishning asosiy maqsadlaridan biri tabiat va uning boyliklarini nafaqat 

bugungi avlodga yetkazish, balki kelgusi avlodga ham to‘la-to‘kis saqlagan holda yetkazishdan iborat. Barqaror 
iqtisodiy o‘sishga to‘liq erishish kundan kunga muhim ahamiyat kasb etib bormoqda. Shu sababli hududlarni 
ijtimoiy-iqtisodiy rivojlantirishni va “yashil” iqtisodiyotga o‘tish chora-tadbirlarini amalga oshirish hozirgi kunda 
muhim ahamiyat kasb etmoqda.

Jahon mamlakatlari va ular iqtisodiyotining samarali faoliyat yuritishi, hududlarning iqtisodiy faoliyati sama-
radorligi hozirgi kunimizda “yashil” iqtisodiyot tamoyillarini qo‘llagan holda mamlakatlar va ularning hududlarini 
barqaror ijtimoiy-iqtisodiy rivojlantirish muammolari bilan chambarchas bo‘g‘liqdir.

Yashil iqtisodiyot deganda, aholining turmush darajasi yuqori bo‘lgan, tabiiy resurslardan hozirgi va kelajak 
avlodlar manfaati yo‘lida hamda mamlakatning xalqaro ekologik majburiyatlariga muvofiq ravishda ehtiyotkor 
va oqilona foydalanish nazarda tutilgan iqtisodiyot tushuniladi [1].

Mamlakatda yashil iqtisodiyot tamoyillari asosida ishlab chiqarishni rivojlantirish yangi yo‘nalish bo‘lib hisob
lanadi. O‘zbekistonda ushbu yo‘nalishga 2017-yildan keyin katta e’tibor qaratila boshlandi. Mazkur yo‘nalishda 
huquqiy-me’yoriy asoslar ham shakllantirib kelinmoqda. Xususan, O‘zbekiston Respublikasi Prezidentining 
2017-yil 7-fevraldagi “O‘zbekiston Respublikasini yanada rivojlantirish bo‘yicha Harakatlar strategiyasi to‘g‘risi-
da”gi PF-4947-sonli Farmoni va 2017-yil 26-maydagi “2017–2021-yillarda qayta tiklanuvchi energetikani 
yanada rivojlantirish, iqtisodiyot tarmoqlari va ijtimoiy sohada energiya samaradorligini oshirish chora-tadbirlari 
dasturi to‘g‘risida”gi PQ-3012-sonli qarori, O‘zbekiston Respublikasi Prezidentining 2019-yilning 30-oktabridagi 
“2030-yilgacha bo‘lgan davrda O‘zbekiston Respublikasining atrof-muhitni muhofaza qilish konsepsiyasini tas-
diqlash to‘g‘risida”gi PF-5863-sonli Farmoni, O‘zbekiston Respublikasi Prezidentining 2019-yil 5-oktabrdagi 
“O‘zbekiston Respublikasining 2019–2030-yillarda “yashil iqtisodiyot”ga o‘tish Strategiyasini tasdiqlash to‘g‘risi-
da”gi PQ-4477-sonli qarorlari ushbu “yashil” iqtisodiyotni rivojlantirishga qaratilgan asosiy yo‘nalishlarni belgi-
lashda muhim ahamiyat kasb etmoqda. Mazkur hujjatlarda yashil iqtisodiyotga o‘tish O‘zbekiston iqtisodiyo-
tining strategik yo‘nalishlaridan biri ekanligi ta’kidlab o‘tilgan.

O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan 
Yangi O‘zbekistonning taraqqiyot strategiyasi to‘g‘risida”gi PF-60-son Farmoni, O‘zbekiston Respublikasi 
Prezidentining 2020-yil 1-maydagi “Hududlarni ijtimoiy-iqtisodiy rivojlantirishni reyting baholash tizimini joriy etish 
to‘g‘risida”gi PQ-4702-son, 2019-yil 8-yanvardagi “Hududlarni kompleks ijtimoiy-iqtisodiy rivojlantirish bo‘yicha 
sektorlar faoliyatini yanada takomillashtirishga doir qo‘shimcha chora-tadbirlar to‘g‘risida”gi PQ-4102-son, 
2017-yil 8-avgustdagi “Hududlarning jadal ijtimoiy-iqtisodiy rivojlanishini ta’minlashga doir ustuvor chora-tad-
birlar to‘g‘risida”gi PQ-3182-son qarorlarida, O‘zbekiston Respublikasi Vazirlar Mahkamasining 2021-yil 
23-avgustdagi “Hududlarni kompleks ijtimoiy-iqtisodiy rivojlantirish bo‘yicha sektorlar faoliyati samaradorligini 
baholash tizimini joriy etish chora-tadbirlari to‘g‘risida”gi 536-son qarorida belgilangan vazifalardan kelib chiqib, 
Yangi O‘zbekiston Taraqqiyot strategiyasini amalga oshirish, milliy iqtisodiyotni rivojlantirish va makroiqtisodiy 
barqarorlikni ta’minlash, hududlarni ijtimoiy-iqtisodiy kompleks rivojlantirish masalalari yuzasidan bir qator cho-
ra-tadbirlar belgilangan bo‘lib ular bosqichma-bosqich amalga oshirilmoqda.

A D A B I Y O T L A R  T A H L I L I  V A  M E T O D L A R
Yashil iqtisodiyotning asoslari klassik iqtisodiy nazariyaga borib taqaladi. Klassik davr iqtisodchilari 

Rikardo, Maltus va Milllar “o‘sish chegaralari” haqida muhim faktlarni ishlab chiqdilar. Maltus o‘sish chegarasini 
tanqislik hodisasiga tayandi va foydalanishga yaroqli maydonni doimiy deb qabul qilib, aholi o‘sishini cheklash 
zarurligini ta’kidladi. Rikardo o‘z tushuntirishlarini tuproqning bir jinsliligi tufayli unumdorligining pasayishiga 
tayangan. Rikardoning fikricha, ortib borayotgan aholi unumdorligi past bo‘lgan maydonlardan foydalanishga 
majbur bo‘lganligi sababli, ma’lum vaqtdan keyin turmush darajasi pasayadi va aholining o‘sishi to‘xtaydi. Mill 
esa Rikardoga qaraganda “barqaror holat”ga nisbatan optimistik nuqtayi nazarga ega, chunki u boylikning yax-
shiroq taqsimlanishiga individual aql-idrok va tejamkorlik natijasida erishish mumkin, deb hisoblaydi.

Klassik iqtisodchilar nazariy jihatdan iqtisodiyot avtomatik ravishda ko‘rinmas qo‘l bilan muvozanatlanadi 
va tabiiy resurslar tugab qolmasligi haqidagi taxminlari va yondashuvlari bilan birgalikda iqtisodiy o‘sishga 
va rivojlantirishga ustuvor ahamiyat berilar ekan tabiiy resurslardan foydalanish va atrof-muhitni ifloslantirish 
ikkinchi o‘ringa o‘tib qoladi. Katoning fikriga ko‘ra, yashil iqtisodiyot siyosatchilar tomonidan qo‘llaniladigan va 
universitetlarda o‘qitiladigan dominant iqtisodiy paradigmadan uchta asosiy jihatdan farq qiladi: birinchidan, bu 
ijtimoiy adolat bilan bog‘liqdir. Yashil iqtisodchi uchun tenglik va adolat samaradorlikdan ustun turadi. O‘tmishda 
rivojlanish iqtisodiyotini o‘rgangan va yashil iqtisodiyotni rivojlantirishga hissa qo‘shgan ko‘plab iqtisodchilar 
dunyoning barcha odamlari teng bo‘lgan xalqaro iqtisodiyotni yaratishga harakat qilmoqdalar. Ikkinchidan, 
yashil iqtisodiyot atrof-muhit himoyachilari va yashil siyosatchilar tomonidan paydo bo‘lgan. Ular mavhum 
nazariyani emas, balki amalda barqaror iqtisodiyotni qurishga harakat qilishadi. Uchinchidan, yashil iqtisodiyot 
hali universitetlarda akademik ta’lim sohasi emas edi. Akademik muhitda va universitetning o‘zida munozaralar 
globallashayotgan iqtisodiy tizimning asirlariga aylandi (Cato, 2009, 5-bet).

Klassik iqtisodning otasi sifatida tanilgan Adam Smitning fikricha, iqtisodiy rivojlanish yo‘lidagi eng katta 
to‘siq xususiy tadbirkorlikni cheklashga urinayotgan hukumatdir. Biz bu tushunchani klassik iqtisodning “tinch 
qo‘ying o‘tsinlar, tinch qo‘ying qilsinlar” (laissez faire, laissez passer) shiorida ko‘rib chiqamiz. Bu fikr bozor 
iqtisodiyoti faoliyati doirasida barcha turdagi muammolarni hal qilish kerakligini, taqiqlar va tartibga solish kabi 
avtoritar aralashuvlar farovonlikni pasaytiradi, deb taxmin qiladi.

Liberal iqtisodiyotning iqtisodiy tarixida u ba’zi sohalarda bozor faoliyatiga aralashishi ko‘rinadi. Ushbu 
aralashuvlarning ba’zilari bozorni istalgan biznesga ko‘chirish uchun qo‘llaniladigan imtiyozlar va subsidiyalar 
sifatida namoyon bo‘ladi. Yashil iqtisodiyotga o‘tish bilan iqtisodiy rivojlanish barqarorligi ortib, kelajak avlod-
larga qoldirilgan qadriyatlar ham ular, ham ulardan keyingi avlodlar uchun ham yetarli darajada farovonlik 
darajasini ta’minlashi umume’tirof etilgan. Xorning fikricha, korxona va bozor yashil iqtisodiyot doirasida qayta 

tashkil etilishi kerak. Yashil iqtisodiyotga o‘tishda xususiy sektorning o‘rni muhim bo‘lsa-da, davlat tomonidan 
tartibga solish, ayniqsa, yirik xususiy sektorlar uchun ham muhim ahamiyatga ega. Atmosfera ifloslanishi va 
chiqindilarni, suv ifloslanishini, ekologik soliq va jarimalarni qamrab oluvchi tartibga solish mexanizmlari yashil 
iqtisodiyotning muhim vositalaridir (Xor, 2011, 28-bet). Ammo haqiqiy muammo yashil iqtisodiyot uchun zarur 
bo‘lgan qoidalarni ishlab chiqish uchun sarflanadigan mablag‘larni ta’minlashga kelganda paydo bo‘ladi. Ishlab 
chiqaruvchi yuqori xarajatlarni ko‘tarishni ham, iste’molchi yuqori narxlarga duch kelishni ham xohlamaydi. Shu 
nuqtayi nazardan, “bo‘lishi kerakmi yoki bo‘lmasligi kerakmi?” deb muhokama qilinadigan davlatning aralashuvi 
zarur.

1970-yillardan boshlab ekologik muammolarni hal qilish bo‘yicha muhokamalarning asosiy mavzusi barqa-
rorlik bo‘lib, iqtisodiy nazariyada muhim o‘rin egalladi (Harborth, 1991).

1990-yillarning boshidan iqlim o‘zgarishi, global isish va ekologik muammolar xalqaro tashkilotlar tomonidan 
tez-tez kun tartibiga olib kelinmoqda. Iqlim o‘zgarishi qashshoqlikni qisqartirish uchun jiddiy xavf tug‘diradi 
va mamlakatlarning iqtisodiy rivojlanishga erishish harakatlariga tahdid soladi. Barqaror ishlab chiqarish va 
iste’mol natijasida yuzaga keladigan iqlim o‘zgarishi qishloq xo‘jaligi va qishloq xo‘jaligi taraqqiyoti sohalariga 
salbiy ta’sir ko‘rsatadi. Va oxir-oqibat, daromad, sog‘liq va mahsuldorlikni yo‘qotish natijasida iqtisodiyotda salbiy 
tebranishlarni keltirib chiqaradi. Iqlim o‘zgarishi jamiyatning yashash sharoitlariga tahdid soladi va jamiyat yoki 
turlarning omon qolish imkoniyati noaniq bo‘lib qoladi. Asosiy iqtisodiy fikrlar qisqa muddatli tashvishlar bilan 
cheklangan. Biroq avlodlar o‘rtasidagi tenglik va kelajak avlod huquqlari uzoq muddatli iqtisodiy istiqbolni talab 
qiladigan hodisalardir. Yashil iqtisodiyot insoniyat va tabiatni oldindan ko‘ra oladigan, salbiy ta’sirlarning oldini 
olish va har bir avlod ehtiyojlarini qondirish uchun tabiiy resurslarni va yashashga yaroqli sayyorani qoldirishni 
qo‘llab-quvvatlaydi (Kennet & Heinemann, 2006, p. 70).

Hozirgi zamonaviy jamiyatlarning iqtisodiy istiqbolini aks ettiruvchi klassik modelda jismoniy shaxslarning 
xarid qobiliyatini oshirishga yalpi milliy mahsulotni (YaMM) oshirish orqali erishiladi. Bu cheksiz ishlab chiqa-
rish va iste’molga asoslangan. Bu nuqtayi nazarga ko‘ra, iqtisodiy rivojlanishning maqsadi – o‘sib borayotgan 
aholiga ko‘proq tovarlar va xizmatlar ko‘rsatish orqali odamlarning turmush darajasini oshirishdir. Insoniyatning 
turmush darajasini oshirishga qaratilgan ushbu cheksiz ishlab chiqarishda resurslarning tez va rejadan tashqari 
iste’mol qilinishi kelajak avlodlar rivojlanishi uchun zarur bo‘lgan investitsiyalarning oldini oladi (Tiras, 2012).

N A T I J A L A R
Yashil ish o‘rinlari, shuningdek, atrof-muhit sifatini muhofaza qilish yoki yaxshilashga bevosita hissa 

qo‘shadigan yaxshi haq to‘lanadigan va martaba ishlari deb ta’riflanadi. Yashil yoqa ish o‘rinlari past malaka 
darajasi va yuqori malakali kirish darajasi o‘rtasidagi, yuqori maoshli va malaka oshirish va ish haqi nuqtayi 
nazaridan ko‘tarilish imkoniyatini ta’minlaydigan ishlardir. Yashil ish o‘rinlari, shuningdek, xavfsiz mehnat sha-
roitlari va ishchilarning huquqlari, shu jumladan, kasaba uyushmalarini tashkil qilish huquqini o‘z ichiga olgan 
yaxshi ish bo‘lishi kerak. Munosib mehnat, deb ham ataladigan ushbu turdagi mehnat ayollar va erkaklar uchun 
erkinlik, tenglik va xavfsizlik sharoitlari bilan munosib, oqilona va samarali mehnat imkoniyatlari sifatida belgila-
nadi. Muvofiq mehnat insonlar butun mehnat faoliyati davomida orzu qilgan imkoniyatlar va daromadlarni, tan 
olinishi, oila barqarorligi, shaxsiy rivojlanish, adolat va gender tengligini ta’minlashi kerak.

Bandlikning ijobiy va salbiy ta’siri
Atrof-muhitni muhofaza qilish va yaxshilash bo‘yicha qoidalar yangi ish o‘rinlarini yaratishi yoki mavjudlarini 

himoya qilishi mumkin. Atrof-muhitni muhofaza qilish dasturlari, aksincha, zavodlarning yopilishiga olib kelishi 
mumkin. Atrof-muhitni muhofaza qilish dasturlari narxlarning oshishiga olib kelishi mumkin, bu esa talabni, 
ishlab chiqarishni va bandlikni qisqartiradi. Bu, shuningdek, kompaniyalarning yangi ishlab chiqarish quvvatla-
rini ifloslanishni nazorat qilish qoidalari yanada erkinroq qo‘llaniladigan xorijiy mamlakatlarga o‘tkazishiga olib 
kelishi mumkin.

Bandlikning bevosita va bilvosita ta’siri

To‘g‘ridan-to‘g‘ri bandlik ta’siri – bu atrof-muhitni muhofaza qilish xarajatlarining ortishi natijasida yuzaga 
keladigan talab, ishlab chiqarish va ish bilan ta’minlashning birinchi bosqich ta’siridir. Bandlikning bilvosita ta’siri 
– atrof-muhitni muhofaza qilish bilan bog‘liq bo‘lmagan boshqa xarajatlar atrof-muhitni muhofaza qilish xarajat-
lariga kiritilganda yuzaga keladigan ikkinchi va uchinchi bosqich ta’sirlaridir. Ishning bilvosita ta’siri quyidagicha 
yuzaga keladi:

■	 Ekologik xarajatlar tufayli yuzaga kelgan qidiruv va xizmat ko‘rsatish talabi.

■	 Talab va bandlikning ortishi natijasida ish haqining oshishi natijasida yuzaga keladigan multiplikator 
effekti.

■	 Nisbiy ish haqi va narx ta’siri.

■	 Ifloslanishni nazorat qiluvchi investitsiyalar muntazam investitsiyalarni almashtirganda yuzaga kel-
adigan siljish effektlari.

Qisqa va uzoq muddatli bandlikning ta’siri

Ko‘pgina to‘g‘ridan-to‘g‘ri ta’sirlar, masalan, talabning ortishi nisbatan tez sodir bo‘ladi. Bilvosita ta’sirlar 
iqtisodiyotga ta’sir qilish uchun ko‘proq vaqt talab etadi. Masalan, kapitalning ifloslanish joylariga siljishi uzoq 
muddatda ish bilan ta’minlanishning salbiy ta’sirini keltirib chiqaradi.

Vaqtinchalik va barqaror bandlikning ta’siri

Bandlikka ta’sirni o‘lchashda ularning qaysi biri vaqtinchalik va qaysi biri barqaror ekanligini aniqlash 
muhim (bu yerda doimiy atama afzal ko‘rilmaydi, chunki ishning haqiqiy davomiyligini taxmin qilish qiyin).

To‘liq va yarim kunlik bandlik ta’siri

Atrof-muhit faoliyatining bandlikka ta’siri yarim kunlik va to‘liq kunlik ishlarni o‘z ichiga olishi mumkin. Ushbu 
farqlash uchun ikki xil ko‘rsatkich foydalidir. Birinchidan, yaratilgan barcha ish o‘rinlari (to‘liq va to‘liq bo‘lmagan) 
jami ish o‘rinlari miqdorini aks ettirish uchun to‘liq ish vaqti ekvivalentlarida ifodalanadi. Ikkinchidan, ishsizlikka 
qarshi kurash nuqtayi nazaridan, yaratiladigan ish o‘rinlari sonini aniqlashning o‘zi kifoya.

1-rasm: Barqaror rivojlanish maqsadlari (Sustainable Development Goals)

Asosan “ishlab chiqarish” ni kengaytirishga qaratilgan an’anaviy iqtisodiyotdan farqli o‘laroq, ya’ni yalpi ichki 
mahsulot (YAIM) yoki yalpi milliy daromad (YMD), yashil iqtisodiyot iqtisodiy, ekologik va ijtimoiy farovonlikni 
ta’minlash va rivojlantirishning uch baravar pastki chizig‘ini ilgari suradi. Yashil iqtisodiyot, shuningdek, barqaror 
rivojlanish maqsadlariga erishish uchun kuchli vosita bo‘lib xizmat qilishi mumkin1 (BRMlar); BRMlarning trans-

1	 e Rio+20 outcome document ‘The Future We Want’ states: “56. […] we consider green economy in the context of sustainable devel-
opment and poverty eradication as one of the important tools available for achieving sustainable development and that it could pro-
vide options for policymaking but should not be a rigid set of rules. We emphasize that it should contribute to eradicating poverty as 
well as sustained economic growth, enhancing social inclusion, improving human welfare and creating opportunities for employment 
and decent work for all, while maintaining the healthy functioning of the Earth’s ecosystems.” (Source: https://sustainabledevelop-
ment. un.org/futurewewant.html)



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

114 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, aprel.  № 4-son.

versal tabiati tufayli2 yashil iqtisodiyot choralarini quyida ko‘rsatilganidek, ko‘plab maqsadlar bo‘yicha maqsad-
larda topish mumkin.

M U H O K A M A L A R
Birlashgan Millatlar Tashkiloti xalqaro hamkorlik va investitsiyalar tashkilot tomonidan taklif etilgan global 

yashil tartibni amalga oshirish uchun quyidagi sohalarda jamlanishini kutmoqda. Bu sohalar:

■	 Barqaror urbanizatsiya uchun yashil binolarni barpo etish, barcha eski va yangi binolarda energiyadan 
unumli va samarali foydalanish orqali birlamchi energiya iste’moli tufayli CO2 miqdorini kamaytirishga 
qaratilgan investitsiyalar

■	 Shamol, quyosh, geotermal va biomassa kabi qayta tiklanadigan energiya sohalari, chiqindilarni qayta 
ishlash va undan foydalanish.

■	 Gibrid va muqobil yonilg‘i vositalari, tezyurar temir yo‘l tizimlari, jamoat transporti va dengiz transporti 
tizimi.

■	 Yerimiz infratuzilmasini tashkil etuvchi tuproq, chuchuk suv resurslari, o‘rmonlar va baliqchilik sohalarini 
barqarorlikni rivojlantirish, himoya qilish va ta’minlash uchun investitsiyalar.

■	 Organik qishloq xo‘jaligiga ustuvor ahamiyat beradigan barqaror qishloq xo‘jaligi uchun barcha zarur 
chora-tadbirlar va investitsiyalar amalga oshirilishi.

Bugungi kunda yashil iqtisodiyotning eng muhim sohalari qayta tiklanadigan energiya manbalari, yashil 
qurilish va infratuzilma hamda organik qishloq xo‘jaligi tarmoqlaridir. Bu tarmoqlarni rivojlantirish uchun doimiy 
rag‘batlantirish va sarmoya kiritish rivojlangan mamlakatlar kun tartibidagi ustuvor masala hisoblanadi. Ushbu 
imtiyozlar va investitsiyalar orqali iqtisodiyotga o‘tkaziladigan pullar xususiy sektorlar uchun barqaror bo‘lmagan 
biznes imkoniyatlarini o‘zgartiradi. Bu doirada yaratiladigan ish o‘rinlari “yashil ish o‘rinlari” deb ataladi.

“Yashil” iqtisodiyotni shakllantirish va uni barqaror rivojlantirish ham global miqyosda, ham O‘zbekiston 
uchun eng ustuvor vazifalardan biri bo‘lib hisoblanmoqda. Chunki barqaror rivojlanish konsepsiyasi insoniyat 
kelajagi uchun muhim manba bo‘lib, u BMTning qaror va hujjatlarida o‘z aksini topgan. “Yashil” iqtisodiyotni 
shakllantirish va rivojlantirish bugungi kunda barqaror rivojlanishning iqtisodiy-ekologik asosidir. Bugungi kunda 
beqaror tendensiyalarni bartaraf etish uchun 2015-yilda BMTning 2030-yilgacha bo‘lgan davr uchun 17 ta 
“yashil” iqtisodiyotni rivojlantirish maqsadlarining o‘ziga xos mezonlari ishlab chiqilgan.

“Yashil” iqtisodiyotga o‘tishning jahon tajribasida “yashil” iqtisodiyot rivojlanishidagi quyidagi umumiy ten-
densiyalarini ko‘rish mumkin:

●	 2050-yilga borib sayyoramiz aholisi 9 milliardga yetadi;

●	 global iqlim o‘zgarishi yuz beradi;

●	 energiya resurslari, xom ashyo, oziq-ovqat mahsulotlari bahosi 40-50 % gacha oshadi va turli xil 
inqirozlar vujudga keladi;

●	 atrof-muhit ifloslanadi, yiliga 11 million gektar o‘rmonlar kesiladi, ekotizimlar buziladi, tuproqning tabiiy 
unumdorligi pasayadi;

●	 ekologik qochoqlar vujudga keladi;

●	 ichimlik suv hajmi 60-70 %ga kamayadi;

●	 2030-yilda sayyoramiz aholisining 47 % i ichimlik suvi yetishmasligidan azob chekadi;

●	 yer shari zaharli chiqindilarga to‘lib-toshib, “ko‘milib” qoladi [2].

Yuqoridagi tendensiyalardan yer yuzida yuzaga keldigan tabiiy o‘zgarishlar, atrof-muhit muammolari, tabiiy 
iqlim sharoitlarining o‘zgarishi, tabiiy resurslarning kamayib tobora tugab ketishi, tabiiy unumdorlikni pasa
yishini, aholining oziq-ovqatga bo‘lgan ehtiyojlarini to‘liq qondirilmasligi, ochlikning yuzaga kelishi, ichimlik suvi 
manbalarining yo‘qolishi sababli, hozirda ham muammo bo‘lib turgan ichimlik suvi yetishmasligi muammosi 
yanada kattalashib borayotganligini, ekinlarning rivojlanmasligi tufayli qishloq xo‘jaligi mahsulotlarning yetish-
movchiligini, hayvonot dunyosining qirilib ketayotganligini ko‘rmoqdamiz.

Mamlakatimizda ham iqtisodiyotni rivojlantirish hamda O‘zbekiston Respublikasida talab va taklif, ish bilan 
bandlik va ishsizlik, hududlarni barqaror rivojlantirish va shu kabi bir qator masalalarda muvozanatni saqlash 

2	 UNDP, 2019. Green economy and green jobs: Challenges and opportunities. (Source: http://bit.ly/3k8BRWH)

uchun Prezidentimiz Sh.M.Mirziyoyevning “2022–2026-yillarga mo‘ljallangan Yangi O‘zbekistonning taraqqiyot 
strategiyasi to‘g‘risida”gi PF-60-sonli Farmoni qabul qilindi. Ushbu farmonning III yo‘nalishi “Milliy iqtisodiyotni 
jadal rivojlantirish va yuqori o‘sish sur’atlarini ta’minlash” deb nomlangan va quyidagi maqsadlarni o‘z ichiga 
olgan:

●	 iqtisodiyotni elektr energiyasi bilan uzluksiz ta’minlash hamda “Yashil iqtisodiyot” texnologiyalarini 
barcha sohalarga faol joriy etish, iqtisodiyotning energiya samaradorligini 20 foizga oshirish.

●	 hududlarni mutanosib rivojlantirish orqali hududiy iqtisodiyotni 1,4–1,6 baravarga oshirish.

●	 hududlarning muhandislik-kommunikatsiya va ijtimoiy infratuzilma tizimini hamda xizmat ko‘rsatish va 
servis sohalarini rivojlantirish [3].

Yuqoridagilardan ko‘rinib turibdiki, mamlakatda barqaror iqtisodiy o‘sishni ta’minlash uchun hududlarni 
mutanosib tarzda rivojlantirish, mamlakatga investitsiyarni kirib kelishini ta’minlash, mamlakatda “Yashil iqti-
sodiyot”ni shakllantirish, rivojlantirish va “Yashil iqtisodiyot” texnologiyalardan barcha tarmoq va sohalarda 
foydalanish lozim. Shuningdek, bizni oldimizda kutib turgan barcha tabiiy, iqtisodiy, ijtimoiy va shu kabi mua-
mmolarni bartaraf etish uchun oldindan chora-tadbirlar rejasini ishlab chiqish va ularni amaliyotda qo‘llash va 
shu bilan bir qatorda mamlakatlar “Yashil iqtisodiyot”ni joriy qilishi va uning barcha yutuqlaridan foydalanmog‘i 
darkor.

X U L O S A
Shu bilan birga, “yashil iqtisodiyot” hududiy rivojlanishni, mintaqalar rivojlanishini, “yashil” iqtisodiyot 

tarmoqlarida yangi ish o‘rinlari yaratilishi orqali iqtisodiy salohiyatni yanada oshirishni rag‘batlantiradi. 
“Yashil iqtisodiyot”ga o‘tish iqlim o‘zgarishini, foydali qazilma minerallarning yo‘qolib borishini va ichimlik 

suvi resurslarining yetishmovchiligi kabi global muammolar xavfini kamaytirishini hisobga olgan holda, butun 
jahon rivojlanishiga e’tibor qaratadigan bo‘lsak, uning umumiylik xususiyati namoyon bo‘ladi, ya’ni bugungi 
dunyo sivilizatsiyasi kuch to‘plagan, o‘z qudratining eng yuqori nuqtasiga yetgan paytda jahonning barcha 
davlatlari barqaror iqtisodiy rivojlanishda ekologik yo‘naltirilgan model tanlamas ekan, bugungi globallashuv 
sharoitida butun sayyoraning asta-sekin tanazzulga yuz tutishi va butunlay yo‘q bo‘lib ketish xavfi ham yuzaga 
keladi deyishimiz mumkin.

